
1.
Опис на состојбите во областа и дефинирање на проблемот
1.1
Опис на состојбите

Во легислативата на Република Македонија превенцијата од перење пари и финансирање на тероризам е регулирана со Законот за спречување на перење пари и финансирање на тероризам (Службен весник на РМ бр. 130/ 2014, 192/ 2015 и 27/2016). Овој закон ги регулира мерките и дејствијата кои субјектите се задолжени да ги преземаат за целите на спречување на перење пари и финансирање на тероризам. 
Интегрирањето во Европската Унија преставува јасно и недвосмислено изразен стратешки интерес и приоритетна цел на Република Македонија, се до нејзиното полноправно членство во Европската Унија. Eдно од основните барања за интеграција на Република Македонија во Eвропската Унија е усоглaсување на  националното законодавство со законодавството на Европската Унија.

Во тој контекст, со новиот Предлог Закон за спречување на перење пари и финансирање на тероризам се врши во значителна мера висок степен на усогласување со европското acquis односно законодавство во областа на борбата против организираниот криминал, односно заштита на финансискиот систем од негова злоупотреба за целите на перење пари и финансирање на тероризам.
1.2
Причини за проблемите кои се предмет на разгледување            

Дел од состојбите кои се предмет на уредување со предложениот закон биле предмет на уредување, додека дел се регулираат за прв пат, како што е подготвување на национална проценка на ризикот од перење пари и финансирање на тероризам и воспоставување на регистар на вистински сопственици. 
2. 
Цели на предлог регулативата

Целта на законодавецот ќе биде преку креирање на нормативни решенија да се изврши усогласување со европските директиви во областа на борбата против перењето пари и финансирањето на тероризам: 1. ДИРЕКТИВА 2015/849/ЕУ НА ЕВРОПСКИОТ ПАРЛАМЕНТ И СОВЕТОТ од 15 мај 2015 година за спречување на користење на финансискиот систем за целите на перење пари и финансирање на тероризам.
3.
Можни решенија (опции)

3.1
Опис на решението „не прави ништо“  Доколку не се усвои Предлог законот  во правец на нормативно уредување, нема да се изврши усогласување со европските директиви во областа на спречување на користење на финансискиот систем за целите на перење пари и финансирање на тероризам.
3.2 Опис на можните решенија (опции) за решавање на проблемот 

Содржински Предлог законот е поделен на на 8 глави и тоа: I. ОПШТИ ОДРЕДБИ; II. НАЦИОНАЛНА ПРОЦЕНКА НА РИЗИКОТ ОД ПЕРЕЊЕ ПАРИ И ФИНАНСИРАЊЕ НА ТЕРОРИЗАМ; III. МЕРКИ И ДЕЈСТВИЈА КОИ ГИ ПРЕЗЕМААТ СУБЈЕКТИТЕ ЗАРАДИ ОТКРИВАЊЕ И СПРЕЧУВАЊЕ НА ПЕРЕЊЕ ПАРИ И ФИНАНСИРАЊЕ НА ТЕРОРИЗАМ, IV. УПРАВА ЗА ФИНАНСИСКО РАЗУЗНАВАЊЕ,  V. НАДЗОР, VI. СОБИРАЊЕ, ОБРАБОТКА, АНАЛИЗИРАЊЕ, ПРОЦЕНУВАЊЕ, ОЦЕНУВАЊЕ, КОРИСТЕЊЕ, ПРЕНЕСУВАЊЕ, ЧУВАЊЕ И БРИШЕЊЕ НА ПОДАТОЦИ И ОБРАБОТКА НА ЛИЧНИ ПОДАТОЦИ, VII ПРЕКРШОЧНИ ОДРЕДБИ И VIII. ПРЕОДНИ И ЗАВРШНИ ОДРЕДБИ.
Со Предлог законот се овозможува висок степен на усогласеност со европското законодавство во областа на спречување на користење на финансискиот систем за целите на перење пари и финансирање на тероризам, што е основен предуслов за интеграција на Република Македонија во Европската Унија.
4. Проценка на влијанијата на регулативата


Можни позитивни и негативни влијанија од секоја од опциите:

4.1
Економски влијанија 


Понудената опција нема да предизвика трошоци за економијата во областа на вработувањето и конкурентноста. Нормативните решенија нема да имаат влијание врз малите и средни претпријатија и други економски субјекти.  
4.2  Фискални влијанија 

За усвојување на предложениот закон не се потребни дополнителни фискални средства. Исклучок е можен во однос на воспоставувањето на регистарот на вистински сопственици во рамки на Централниот регистар на РМ, но Централниот регистар до овој момент нема направено проценка на евентуалните трошоци за негово воспоставување.
4.3 Социјални влијанија 

Предлог законот ќе нема социјални влијанија. 
Влијанија врз животната средина 

Со предложените решенија на утврдените проблеми нема да се влијае врз воздухот, почвата, нема да има ефект на стаклена градина, бучава, био-диверзитет, а со тоа што нема влијание врз наведените делови на природата, нема да има ниту директно или индиректно влијание врз здравјето на луѓето.  
4.5
Административни влијанија и трошоци – 

а) трошоци за спроведување
Со Предлог законот не се предвидува воспоставување на нови органи, односно нова институција, ниту пак се проширува надлежностите и организацијата на Управата за финансиско разузнавање. За имплементација на наведениот закон, не се потребни нови човечки ресурси и нивна обука, ниту пак дополнителни инвестиции во канцелариски простор, опрема и слично.   
б)трошоци за почитување на регулативата 


Со предложените законски решенија не се предлага воведување на нови административни оптоварувања, формалности и трошоци, односно не се предвидени нови трошоци за издавање на лиценци, дозволи и друго за правните и физичките лица, со што не се влијае врз конкурентноста. 
5.
Консултации

5.1
Засегнати страни и начин на вклучување 
Предметниот Предлог на закон го изготви Управата за финансиско разузнавање, во консултација со преставници од сите релевантни институции и приватниот сектор, како и експертска советодавна поддршка преку Советот на Европа (во рамки на проектот Борба против економски криминал) и експертска поддршка од Р.Словенија преку билатерална техничка помош меѓу Р.Македонија и Р.Словенија.

5.2 Преглед на добиените и вградените мислења 
/
5.3
Мислењата кои не биле земени предвид и зошто 
Во подоцнежна фаза од проценката на влијанието на регулативата ќе бидат земени во предвид мислењата на надлежните министерства и тела по предложената содржина.  
6. 
Заклучоци и препорачано решение

6.1
Споредбен преглед на позитивните и негативните влијанија на можните решенија (опции)

Предложените законски решенија ќе имаат позитивно влијание врз јакнење на борбата против перењто пари и финансирањето на тероризмот. Со предлог законот се постигнува висок степен на усогласеност со европското законодавство во областа на заштита на финансискиот систем од злоупотреби за криминални цели.
6.2
Ризици во спроведувањето и примената на секое од можните решенија (опции)


При спроведувањето и примената на предложените законски решенија, постојат ризици во однос на непочитување на законските обврски од страна на субјектите или институциите кои го применуваат.
6.3
Препорачано решение со образложение

Со предложените законски решенија се постигнува висток степен на усогласеност со европското законодавство во областа на заштита на користењето на финансискиот систем за цели на перење пари и финансирање тероризам.

7.
Спроведување на препорачаното решение

7.1
Потреба од менување на закони и подзаконска регулатива во областа или други сродни области

Со донесување на предметниот закон, нема да се предизвика потреба од менување на други закони и подзаконски акти.

7.2
Потребни подзаконски акти и рок за нивно донесување

Во предметниот закон се утврдува основ за донесување на подзаконски прописи во рок од шест месеци од денот на влегување во сила на овој закон со исклучок на еден подзаконски пропис кој ќе се донесе во рок од три месеци од денот на влегување во сила на овој закон.
7.3
Органи на државната управа, државни органи и други органи надлежни за спроведување

Министерство за финансии - Управа за финансиско разузнавање, Централен регистар на РМ, Управа за јавни приходи, Царинската Управа на РМ, Министерство за внатрешни работи, Управа за финансиска полиција, ЈО, судови, Народна банка на РМ, Комисија за хартии од вредност, Агенцијата за супервизија на осигурување, Агенцијата за супервизија на капитално финансирано пензиско осигурување, Агенцијата за пошти, како и претставници на Адвокатската комора, Нотарската комора, Институтот на овластени ревизори и Институтот на сметководители и овластени сметководители и др.
7.4 Активности за обезбедување на ефикасно спроведување на предлогот на закон

Министерството за финансии - Управата за финансиско разузнавање ќе презема активности за целосна имплементација на предметните решенија. 
8.
Следење и евалуација

      8.1 
Начин на следење на спроведувањето 
Резултатите од предложените законски решенија ќе се следат преку проценка на ефикасноста на системот за превенција од перење пари и финансирање на тероризам и националната проценка на ризикот од перење пари и финансирање на тероризам.
Истите ќе бидат показател дека ново предложените решенија се добро осмислени и практично спроводливи.  

8.2
Евалуација на ефектите од предлогот на закон и рокови 
Резултатите од предложените законски решенија ќе се следат од неговото донесување, како и од донесување на подзаконските прописи кои произлегуваат од истиот.
Изјава од државниот секретар
Нацрт Извештајот за проценка на влијанието на регулативата е изготвен во согласност со Методологијата за проценка на влијанието на регулативата. Тој дава реална проценка на можните влијанија и очекуваните ефекти, како и трошоците кои се однесуваат на секоја од утврдените можни решенија (опции) за решавање на проблемот.
Датум:








_____________                                                                                             ..................................................


                                потпис на државен секретар 
Изјава од министерот
Врз основа на резултатите од анализите прикажани во Извештајот за проценка на влијанието на регулативата сметам дека препорачаното решение (опција) претставува најдобар начин за решавање на проблемот и постигнување на очекуваните ефекти на најекономичен начин. 
Датум:____________                                                                                                   ...........................................
потпис на министерот 

